
〈翁侯子禮之手。淳熈改元。常侯椲始至。探幽發藏。悉命掃滌就日亭。陰又有一覧亭者。江流回洑于前後。亦翁侯之舊也。亭圯日乆。亦復新之。凡故〉

〈亭具在者。畢加葺治。實為州治後圃。以今視昔。氣象益不侔矣。若夫一潮州耳。或曰金城者。以是山舊屬于金氏。曰鳳水者。以鳳凰山一水緑溪而〉

〈出。曰鰐渚。以韓公驅鰐之舊。曰揭陽。蓋有取於古。曰潮陽。又郡之通稱。而潮之軍事則治於海陽焉。　設廳正直儀門。景定癸亥郡守游侯義肅重〉

〈建。　治事廳。右設廳之右。郡守曾侯天麟建陳侯恊重修。　清心堂。在治事廳之後。游侯義肅重建。輿地紀勝清心堂在州治。萬卷堂。在清心之側。〉

〈輿地紀勝萬卷堂在州治東。思韓堂。在萬卷堂之東。紹定初。孫侯叔謹重建。直院。陳常伯貴誼記之。後有亭曰仰斗。刻韓公像於其中。刻韓公及諸〉

〈賢墨迹於兩廡。莆田王邁為之記。　府堂舊居平理堂西。周侯梅叟遷于郡治直北。寳祐六年。林侯光世再即舊地徹而新之。為堂七楹。前有穿堂。〉

〈後有凝香閣。　郡圃接宅堂之後。黄侯定創堂其中。扁曰熈春。前值雨亭。歲乆皆廢。殿講牟卿以堂宇將壓重修。　瀛州别墅。在熈春之前。　歲寒〉

〈堂。在郡圃之後。創始於沈侯。宗禹重建于游侯。義肅面金山岩石之勝。眞奇觀也。　浮香亭。在歲寒堂之前。亦游侯義肅重建。　叠翠亭。陳文惠公〉

〈所名。沈侯埴建。江山之勝。盡在目前。　鳳山樓。在叠翠亭之北。舊名鳳栖。葉侯觀重。建。易以今名　明秀亭。在鳳山樓之北。其後為月臺。　回瀾堂。〉

〈跨金山之南。得要臨清二亭。交峙其下。眞得江山之要。俱游侯義肅重。建。一覧亭。在金山之㒹。亦游侯義肅重。建。　披雲亭。在金山之麓。葉侯觀〉

〈所建。與戴星東西相映。游侯義肅重修。　古瀛洞天。在鳳山樓之下。葉侯觀所經理。前繪列仙。後傍城叠石汲水為流觴。左右二亭曰欵凉延。光古〉

〈桂婆娑具載。唐曾之記。　亭榭之廢者凡八處。今列于左。　梅花院。輿地紀勝梅花院。在倅㕔。取陳文惠梅花㕔院竹青青之句以名。　三陽志文〉

〈惠公創。净友　俯揖　東皋　清嘯　植節　疑䂀　浮碧　僉㕔。在公㕔之右。紹定初。孫侯叔謹更創。歲乆頽壞。咸淳丙寅。殿講農卿牟侯濚重。〉

〈建。軍資庫。在設㕔之右。傾頽欲壓。牟卿濚鼎新。㕔屋門廡重修。諸庫規模壯觀。視昔有加。　公使庫。在公㕔之左。牟卿濚重修。　酒庫。在公㕔之〉

〈東。牟卿濚重建。　都倉。在設㕔之側。陳侯圭重建。牟卿濚重修。　當直司。在僉㕔之右。使院。在僉㕔之左。皆牟卿濚重修。　設厨。在公㕔之左。牟卿〉


〈濚重修。　通判㕔。在設㕔西。乃閲武堂故址。淳熈庚子。王倅正功創之。淳祐乙巳。趙侔善郮。更造。　風月堂。在㕔事之東。　列寒堂。在㕔事之西。〉

